           Инспекторите од Секторот за инспекциски надзор над примената на законските и други прописи од областа на социјалната заштита и заштитата на децата при Министерство за труд и социјална политика врз основа на член 338 од Законот за социјалната заштита („Службен весник на Република Северна Македонија” број 104/2019, 146/2019), (во натамошниот текст: Законот), а за отстранување на недостатоците и неправилностите утврдени со Записникот број ИП1 16-363 од 21.11.2019 година за извршен редовен инспекциски надзор во ЈУ Центар за социјална работа Крушево, застапуван од   Директорката Хрисула Кузманоска, донесоа
Р   Е   Ш   Е   Н   И   Е

   Се наредува на Директорката на ЈУ Центар за социјална работа Крушево, Хрисула Кузманоска, за отстранување на констатираните недостатоци и неправилности во примената на Законот за социјална заштита, Законот за семејство, подзаконските, општите, поединечните и другите акти донесени врз нивна основа да ги преземе следните мерки во роковите и од страна на одговорните лица:
1. Центарот по службена должност повремено, а најмалку еднаш годишно да ги преиспита постоњето на фактите и условите кај згрижувачкото семејство во поглед на исполнувањето на критериумите на згрижувачот, за општата здравствена состојба за сите полнолетни членови на семејството, согласно член 122  став 1 алинеја 3  од Законот.
Рок: 30 дена од приемот на решението.
2. Центарот по службена должност повремено, а најмалку еднаш годишно да ги преиспита постоњето на фактите и условите кај згрижувачкото семејство во поглед на исполнувањето на критериумите на згрижувачот, дали им е изречена осуда за кривично дело казна затвор повеќе од шест месеци, согласно член 122  став 1 алинеја 6  од Законот.
Рок: 30 дена од приемот на решението.
3. Центарот по службена должност повремено, а најмалку еднаш годишно да ги преиспита постоњето на фактите и условите за корисникот и  неговите родители, во однос на нивната материјална состојба од кои би можело да се наплатува за надоместокот на трошоците за сместеното лице и надоместокот за згрижување, согласно член 273 и 307 став 4 од Законот и член 2 и 4 од Правилникот за видот и обемот на услугите од социјална заштита кои се плаќаат од страна на корисникот и висината на учеството во трошоците на корисникот и лицата кои се должни да го издржуваат врз основа на други прописи („Службен весник на Република Македонија” број 177/2018).
Рок: 30 дена од приемот на решението.
4. Центарот да изготви Договори за сместување на лица во згрижувачко семејство, во кои ќе ја уреди висината на надоместокот за сместеното лице која ќе ги опфаќа трошоците на сместување и надоместокот за згрижување, договорите да се потпишани од страна на згрижувачкото семејство и во нив да е наведено за кое сместено лице се однесува договорот, согласно член 124 од Законот.

Рок: 30 дена од приемот на решението.
5. Центарот во текот на постапката за сместување на лица во згрижувачко семејство да обезбеди Уверение за завршена обука за згрижувач, согласно член 122 став 1 алинеја 8 од Законот.
Рок: 30 дена од приемот на решението.
6. Центарот во текот на постапката како службена документација да изготви Индивидуален план, Наод и мислење на стручен работник и стручен тим, согласно член 275 и 281 од Законот.
Рок: 30 дена од приемот на решението.

7. Се задожува директорот на Центарот, веднаш по истекот на рокот за извршување на инспекциските мерки, а најдоцна во рок од три дена писмено да ги извести инспекторите дали се извршени инспекциските мерки определени за отстранување на констатираните неправилности во работата на Центарот, согласно член 30 од Законот за инспекциски надзор, (,,Службен весник на Република Македонија,, број 50/2010, 162/2010, 157/2011,147/2013 ,41/2014, 33/2015, 193/2015, 53/2016, 11/2018, 83/2018 и 120/2018).

       


                  Жалбата не го задржува извршувањето на решението.

                                                      О б р а з л о ж е н и е

Инспекторите од Секторот за инспекциски надзор над примената на законските и други прописи од областа на социјалната заштита и заштитата на децата при Министерството за труд и социјална политика, извршија редовен инспекциски надзор во ЈУ Центар за социјална работа Крушево на ден 20.11.2019 година, во предметите на корисници сместени во згрижувачко семејство. Инспекцискиот надзор е извршен над применувањето и спроведувањето на Законот за социјалната заштита („Службен весник на Република Северна Македонија” број 104/2019, 146/2019), Законот за семејството („Службен весник на Република Македонија” број 80/1992, 09/1996, 38/2004, 33/2006, 84/2008, 67/2010, 156/2010, 39/2012, 44/2012, 38/2014, 115/2014, 104/2015 и 150/2015) подзаконските, општите, поединечните и другите акти донесени врз нивна основа.
За извршениот инспекциски надзор и констатираната состојба, инспекторите состави ја записник број ИП1  16-363 од 21.11.2019 година.

Жалбата не го задржува извршувањето на решението согласно член 340 став 2 од Законот.

Решено во Секторот за инспекциски надзор над примената на законските и други прописи од областа на социјалната заштита и заштитата на децата при Министерство за труд и социјална политика на ден 21.11.2019 година под број ИП1  16-363.     

Правна поука: против ова решение може да се изјави жалба до Државната комисија за одлучување во втор степен во областа на инспекцискиот надзор и прекршочната постапка во  рок од 8 дена од денот на приемот на решението.

                                                               Инспектори за социјална заштита





        
Исмет Балажи 
Соња Стефановска  
Садат Нуредини

